
QISHLOQ XO‘JALIGI KORXONALARIDA ISHLAB 
CHIQARISH XARAJATLARI 
VA ULARNI BOSHQARISH
Hamroyeva Feruza Azizjon qizi
Samarqand аgrоinnоvаtsiyаlаr vа tadqiqotlar instituti
Buxgalteriya hisobi va audit ta’lim yoʻnalishi izlanuvchisi
E-mail: fhamroyeva916@gmail.com
ORCID: 0009-0006-2409-9086

Annotatsiya. Mazkur maqolada qishloq xo‘jaligi korxonalarida ishlab chiqarish xarajatlarining iqtisodiy 
mohiyati, ularni buxgalteriya hisobida tasniflash hamda samarali boshqarish masalalari yoritilgan. Shuningdek, 
xarajatlarni kamaytirishning asosiy yo‘llari, jumladan, mexanizatsiya va avtomatlashtirish, resurs tejovchi 
texnologiyalarni joriy etish, mehnat unumdorligini oshirish hamda mahsulot sifatini yaxshilashning iqtisodiy 
samaradorlikka ta’siri tahlil qilingan.

Kalit so‘zlar: ishlab chiqarish xarajatlari, tannarx, qishloq xo‘jaligi, buxgalteriya hisobi, xarajatlarni 
boshqarish, iqtisodiy samaradorlik, mexanizatsiya, avtomatlashtirish, resurs tejash.

Аннотация. В данной статье раскрываются экономическая сущность производственных 
затрат в сельскохозяйственных предприятиях, вопросы их классификации в бухгалтерском учёте и 
эффективного управления ими. Также проанализированы основные направления снижения затрат, 
включая механизацию и автоматизацию производственных процессов, внедрение ресурсосберегающих 
технологий, повышение производительности труда и улучшение качества продукции, а также их влияние 
на экономическую эффективность деятельности предприятия.

Ключевые слова: производственные затраты, себестоимость, сельское хозяйство, бухгалтерский 
учёт, управление затратами, экономическая эффективность, механизация, автоматизация, 
ресурсосбережение.

Abstract. This article examines the economic essence of production costs in agricultural enterprises, their 
classification in accounting, and issues related to their effective management. The study also analyzes the main 
ways of reducing costs, including mechanization and automation of production processes, implementation of 
resource-saving technologies, improvement of labor productivity, and enhancement of product quality, as well 
as their impact on economic efficiency.

Keywords: production costs, cost of production, agriculture, accounting, cost management, economic 
efficiency, mechanization, automation, resource conservation.

K I R I S H
Mamlakatimiz iqtisodiyotini jadal rivojlantirish bo‘yicha makroiqtisodiyotning turli sohalarida izchil islohotlar 

amalga oshirilmoqda. Jumladan, makroiqtisodiy barqarorlikni ta’minlash va iqtisodiyotni yanada rivojlantirish 
maqsadida 2024-yilda yalpi ichki mahsulot o‘sish sur’atlarini 6 foizdan kam bo‘lmagan darajada ta’minlash 
belgilangan. Bunda sanoat mahsulotlari o‘sishini 7 foiz, bozor xizmatlari — 14,9 foiz, qishloq xo‘jaligi — 4 foiz, 
qurilish — 6,3 foiz darajasida ta’minlash ko‘zda tutilgan. Makroiqtisodiy barqarorlikni ta’minlashdagi asosiy 
shartlar quyidagilardan iborat:

Konsolidatsiyalashgan budjet taqchilligining YAIMga nisbati 4 foizdan yuqori bo‘lmasligi;
Eksport hajmi o‘sishini 25 foiz darajasida ta’minlash.
Qishloq xo‘jaligi oldiga qo‘yilgan vazifalarni amalga oshirishda xarajatlarni samarali boshqarish bugungi 

kunda ham ilmiy tadqiqotlar va amaliyotdagi eng dolzarb masalalardan biri hisoblanadi, chunki u har qanday 
xo‘jalik yurituvchi subyekt faoliyati muvaffaqiyatining muhim omili sanaladi. Xarajatlarni oqilona boshqarish 
korxonaga minimal sarf-xarajatlar evaziga maksimal foyda olish imkoniyatini yaratadi.

Tuzilmalar xarajatlarni boshqarishda turli usullardan foydalanishlari mumkin. Shulardan biri — taklif 
etilayotgan har bir mahsulot yoki xizmat tannarxini tahlil qilishdir. Bu usul qaysi mahsulot yoki xizmatlar ko‘proq 

foyda keltirayotganini aniqlashga yordam beradi va aynan shu yo‘nalishlarni rivojlantirishga e’tibor qaratish 
imkonini beradi.

Bundan tashqari, tuzilma foydalanayotgan materiallar va resurslar xarajatlarini kamaytirish ham muhim 
usullardan biridir. Bunga zamonaviy va samarali texnologiyalarni joriy etish, ishlab chiqarish jarayonlarini 
takomillashtirish, ta’minot zanjirlarini qayta ko‘rib chiqish hamda arzonroq va samarali alternativ resurslardan 
foydalanish orqali erishish mumkin. O‘zbekiston Respublikasi Vazirlar Mahkamasining 1999-yil 5-fevraldagi 
54-son qarori asosida qabul qilingan “Mahsulot (ish, xizmatlar)ni ishlab chiqarish xarajatlarining tarkibi hamda 
moliyaviy natijalarni shakllantirish tartibi to‘g‘risida”gi Nizomni keltirish mumkin.

M A V Z U G A  O I D  A D A B I Y O T L A R  S H A R H I
Bozor iqtisodiyoti sharoitida tuzilmalar faoliyatining samaradorligini ta’minlash masalalari iqtisodiy 

adabiyotlarda, avvalo, mazkur masala xarajatlar hisobi hamda ularni boshqarish tizimi bilan uzviy bog‘liq holda 
tadqiq etiladi. Ilmiy manbalarda xarajatlarni iqtisodiy mazmuniga ko‘ra to‘g‘ri tasniflash va ularni buxgalteriya 
hisobida haqqoniy aks ettirish korxonaning moliyaviy natijalarini aniq va ishonchli baholashning muhim omili 
sifatida e’tirof etiladi.

O‘zbekiston Respublikasining “Buxgalteriya hisobi to‘g‘risida”gi Qonunida buxgalteriya hisobining aniqlik, 
ishonchlilik va uzluksizlik tamoyillari mustahkamlangan bo‘lib, ushbu normalar davr xarajatlarini tan olish va 
ularni moliyaviy hisobotda aks ettirishning huquqiy asosini tashkil etadi [1].

Ishlab chiqarish xarajatlari — korxonaning mahsulot ishlab chiqarish maqsadlarida iqtisodiy resurslarni 
sotib olish uchun qilgan pul sarflari. Firma o‘z faoliyatini bozordan moddiy resurslar, ya’ni asbob-uskunalar, 
dastgohlar, transport va aloqa vositalari, xomashyo, yoqilg‘i, har xil materiallarni, mehnat bozoridan esa ish 
kuchini sotib olishdan boshlaydi. Shunga muvofiq holda ishlab chiqarish xarajatlari tarkibiga xomashyo, asosiy 
va yordamchi materiallar, yonilg‘i va energiya xarajatlari, asosiy kapital amortizatsiyasi, ish haqi va ijtimoiy 
sug‘urtaga ajratmalar, foiz to‘lovlari hamda boshqa xarajatlar kiradi. Ishlab chiqarish xarajatlariga qilingan 
barcha xarajatlarning puldagi ifodasi mahsulot tannarxini tashkil qiladi [11].

T A D Q I Q O T  M E T O D O L O G I YA S I
Xorijiy va mahalliy olimlarning darsliklari, monografiyalari, o‘quv qo‘llanmalari hamda ilmiy maqolalari 

atroflicha tahlil qilindi. Shuningdek, statistik tahlil, jadvallarni analitik taqqoslash, guruhlash, miqdor va sifat 
ko‘rsatkichlarini hisoblash hamda ularni bir-biri bilan solishtirish kabi uslublardan foydalanildi.

T A H L I L  V A  N A T I J A L A R
Qishloq xo‘jaligi korxonalarida xarajatlarni to‘g‘ri hisobga olish va ularni tahlil qilish ishlab chiqarish 

samaradorligini oshirishning muhim omillaridan biridir. Buxgalteriya hisobida xarajatlar bevosita va 
bilvosita xarajatlarga, shuningdek, asosiy faoliyat, operatsion hamda moliyaviy xarajatlarga ajratilib 
o‘rganiladi. Bunday tasnif korxonaning ishlab chiqarish jarayonidagi ortiqcha sarf-xarajatlarni aniqlash, 
resurslardan foydalanish samaradorligini baholash va tannarxni pasaytirish imkoniyatlarini belgilashda 
muhim ahamiyatga ega.

Korxona faoliyatida xarajatlarni to‘g‘ri boshqarish va tahlil qilish uchun ularni tizimli ravishda guruhlash 
talab etiladi. Xarajatlar tarkibining asosiy yo‘nalishlari va ularning shakllanish xususiyatlari quyidagi sxemada 
batafsil tasvirlangan (1-rasm).

Buxgalteriyada xarajatlar tahlil va hisobga olish maqsadlarida quyidagilarga ajratilishi mumkin:
Taqsimlanishiga ko‘ra, bevosita va bilvosita xarajatlar:
Bevosita xarajatlar — muayyan mahsulot, xizmat yoki ish turiga to‘g‘ridan to‘g‘ri bog‘liq va uni aniq 

hisoblash mumkin bo‘lgan xarajatlar (masalan: asosiy xomashyo, materiallar va ishchilarga to‘lanadigan ish 
haqi);

Bilvosita xarajatlar — umumiy ishlab chiqarish va boshqaruv jarayoniga tegishli bo‘lgan, bir nechta 
mahsulot yoki xizmatlarga ma’lum bir mezon asosida taqsimlanadigan xarajatlar (masalan: sexlar bo‘yicha 
elektr energiyasi, uskunalarni saqlash, ma’muriy xodimlar maoshi).

Hisobotdagi o‘rni va funksiyasiga ko‘ra, asosiy faoliyat, operatsion hamda moliyaviy xarajatlar:
Asosiy faoliyat xarajatlari — tovarlar ishlab chiqarish yoki xizmat ko‘rsatish bilan bog‘liq xarajatlar;
Operatsion xarajatlar — sotish, marketing va ma’muriy xarajatlar;
Moliyaviy xarajatlar — kreditlar va qarzlar bo‘yicha foizlarni to‘lash bilan bog‘liq xarajatlar. 

Xarajatlar bo‘linmasi

Asosiy

Mahsulot 
tannarxiga 
to‘g‘ridan-

to‘g‘ri tegishli 
bo‘lgan asosiy 

turdagi 
mahsulotlar 
xarajatlarini 

shakllantirish

Sotish

Tayyor 
mahsulotni 
saqlash va 

tashish 
xarajatlarini 

shakllantirish

Qo‘shimcha

Ikkilamchi 
turdagi 

mahsulotlar 
xarajatlarini 

shakllantirish

Yordamchi

Asosiy ishlab 
chiqarish 
jarayonini 

ta'minlaydigan 
va asosiy 
xarajat 

markazlariga 
qayta 

taqsimlanadigan 
xarajatlarni 

shakllantirish

1-rasm. Xarajatlar bo‘linmasi1

Ishlab chiqarish xarajatlarini kamaytirish zamonaviy texnika va texnologiyalarni joriy etish, mehnat 
unumdorligini oshirish, energiya va resurslarni tejash, shuningdek, hosildorlik va mahsulot sifatini yaxshilash 
orqali amalga oshiriladi. Ayniqsa, qishloq xo‘jaligida mexanizatsiya va avtomatlashtirish jarayonlarini kengaytirish, 
hosildorlikni oshirish hamda mahsulot yo‘qotishlarini kamaytirish iqtisodiy samaradorlikning muhim omillaridan 
biri hisoblanadi. Quyida qishloq xo‘jaligi korxonalarida ishlab chiqarish xarajatlarini kamaytirishning asosiy 
yo‘llari keltiriladi (2-rasm).

2-rasm. Xarajatlarni kamaytirish yo‘llari2

Xarajatlarni kamaytirish yo‘llari: qishloq xo‘jaligi korxonasining samarali ishlashining muhim sharti — 
ishlab chiqarish xarajatlarini doimiy ravishda kamaytirishdir. Qishloq xo‘jaligi mahsulotlarini ishlab chiqarish 
jarayonida moddiy va pul xarajatlarini kamaytirishning asosiy yo‘llari quyidagilardir:

• ishlab chiqarishni kompleks mexanizatsiyalash va avtomatlashtirishni joriy etish, yangi mashinalardan 
foydalanish; 

1	  Muollif ishlanmasi
2	  Muollif ishlanmasi

•	 ishlab chiqarishning kapital sig‘imini kamaytirish; 
•	 ishlab chiqarishning moddiy sarfini kamaytirish; 
•	 ishlab chiqarishni tashkil etish va boshqarish xarajatlarini kamaytirish; 
•	 resurs va energiya tejovchi texnologiyalarni joriy etish; 
•	 mehnatni tashkil etish va moddiy rag‘batlantirishni takomillashtirish; 
•	 mexanizatsiyani rivojlantirish va ishlab chiqarish konsentratsiyasini oshirish; 
•	 qishloq xo‘jaligi hosildorligi va chorvachilik mahsuldorligini oshirish; 
•	 qishloq xo‘jaligi mahsulotlari sifatini oshirish va yo‘qotishlarni kamaytirish. 
21-son BHMS (Buxgalteriya hisobining milliy standarti) asosida xarajatlar korxona faoliyati turlariga ko‘ra 

yuritiladi.
Ishlab chiqarish xarajatlarini asosiy va yordamchi ishlab chiqarishlar bo‘yicha hisobga olishni tashkil etish.
Korxonalarning ishlab chiqarish jarayonida sodir bo‘ladigan har bir muomalaning buxgalteriya hisobini 

yuritishda quyidagi hisobvaraqlar guruhidan foydalaniladi:
2010 – “Asosiy ishlab chiqarish”;
2310 – “Yordamchi ishlab chiqarish”;
2510 – “Umum ishlab chiqarish”;
2610 – “Ishlab chiqarishdagi yaroqsiz mahsulotlar”;
3110 – “Oldindan to‘langan ijara haqi”;
3120 – “Oldindan to‘langan xizmat haqi”;
3190 – “Boshqa bo‘nak xarajatlari”;
8910 – “Kelgusi xarajatlar va to‘lovlar rezervi”.
Xarajatlar 2000–2999 hisobvaraqlar guruhida tasniflanadi. Shuningdek, mazkur hisobvaraqlarda 21-son 

BHMSga muvofiq xo‘jalik yurituvchi subyektlar balansida turgan ilmiy-tadqiqot va tajriba-konstruktorlik bo‘linmalari 
xarajatlari ham hisobga olinishi mumkin. 2300 – “Yordamchi ishlab chiqarish hisobi” hisobvaraqlarining debetida 
mahsulot ishlab chiqarish, xizmat ko‘rsatish va ish bajarish bilan bog‘liq bo‘lgan bevosita xarajatlar, shu bilan 
birga, yordamchi ishlab chiqarishga xizmat ko‘rsatish bilan bog‘liq bo‘lgan bilvosita xarajatlar hamda yaroqsiz 
mahsulotdan ko‘rilgan zarar ham aks ettiriladi.

Yuqoridagilardan kelib chiqib, qishloq xo‘jaligi korxonalarida xarajatlarni to‘g‘ri tasniflash, ularni bevosita 
va bilvosita xarajatlar sifatida hisobga olish hamda 21-son BHMS talablariga muvofiq ravishda tegishli 
hisobvaraqlarda aks ettirish ishlab chiqarish xarajatlari ustidan samarali nazoratni ta’minlaydi. Xarajatlar 
hisobining to‘g‘ri tashkil etilishi mahsulot tannarxini aniq shakllantirish, moliyaviy natijalarni ishonchli baholash 
va boshqaruv qarorlarini qabul qilishda muhim axborot manbai bo‘lib xizmat qiladi.

X U L O S A  V A  T A K L I F L A R
O‘zbekiston Respublikasida buxgalteriya hisobi yuritilishi tegishli qonunlar, me’yoriy hujjatlar va milliy 

standartlar bilan tartibga solinadi. “Buxgalteriya hisobi to‘g‘risida”gi Qonun, moliyaviy hisobot standartlari va 
boshqa nizomlarda xarajatlarni aks ettirish tartibi belgilab qo‘yilgan. Bu esa nafaqat tashqi auditorlar, balki soliq 
organlari va boshqaruv organlari uchun ham ishonchli axborot manbai bo‘lib xizmat qiladi.

Qishloq xo‘jaligi korxonalarida ishlab chiqarish xarajatlarini samarali boshqarish iqtisodiy samaradorlikni 
oshirishning muhim omillaridan biri hisoblanadi. Xarajatlarni bevosita va bilvosita, shuningdek, asosiy faoliyat, 
operatsion hamda moliyaviy xarajatlarga ajratib tahlil qilish korxonada resurslardan foydalanish holatini aniq 
baholash imkonini beradi.

Tadqiqot natijalari shuni ko‘rsatadiki, ishlab chiqarishda zamonaviy texnika va texnologiyalarni joriy etish, 
mexanizatsiya va avtomatlashtirishni rivojlantirish, energiya va resurs tejovchi texnologiyalardan foydalanish 
xarajatlarni kamaytirishning asosiy omillaridan biridir. Shu bilan birga, mehnat unumdorligini oshirish, hosildorlikni 
ko‘paytirish va mahsulot sifatini yaxshilash orqali korxonalarning raqobatbardoshligini oshirish hamda yuqori 
moliyaviy natijalarga erishish mumkin.

